
1. Educación para a Cidadanía e Educación Ético-Cívica.

1.1. Introducción e xustificación
A Educación para a cidadanía, que se incorpora con entidade de seu no currículo desta etapa, sitúa a preocupación por promover unha cidadanía democrática como parte do conxunto dos obxectivos e actividades educativas, na mesma liña en que o fan distintos organismos internacionais. A Unión Europea inclúe como obxectivo dos sistemas educativos velar por que entre a comunidade escolar se promova realmente a aprendizaxe dos valores democráticos e da participación democrática co fin de preparar as persoas para a cidadanía activa. Por outra banda, a Constitución española, no seu artigo 1.1, refírese aos valores en que se debe sustentar a convivencia social que son a liberdade, a xustiza, a igualdade e o pluralismo político e, no artigo 14, establece a igualdade de todos ante a lei e rexeita calquera discriminación por razón de nacemento, raza, sexo, relixión, opinión ou calquera outra condición ou circunstancia persoal ou social.

Respecto das obrigas do Estado na formación de todos os cidadáns e cidadás en valores e virtudes cívicas que favorezan a cohesión social, o artigo 27.2 di que a educación terá por obxecto o pleno desenvolvemento da personalidade no respecto aos principios democráticos de convivencia e os dereitos e liberdades fundamentais, que se debe interpretar segundo o establecido na Declaración Universal de Dereitos Humanos e os tratados e acordos internacionais sobre as mesmas materias ratificados por España. 

Estas recomendacións internacionais e o mandato constitucional son os eixes que vertebran o currículo desta materia. A acción educativa debe permitirlles aos mozos asumir dun modo crítico, reflexivo e progresivo o exercicio da liberdade, dos seus dereitos e dos seus deberes individuais e sociais nun clima de respecto cara a outras persoas e outras posturas morais, políticas e relixiosas diferentes da propia. Ademais, a identificación dos deberes cidadáns e a asunción e exercicio de hábitos cívicos no contorno escolar e social, permitirá que se inicien na construción de sociedades cohesionadas, libres, prósperas, equitativas e xustas.

A Educación para a cidadanía ten como obxectivo favorecer o desenvolvemento de persoas libres e íntegras a través da consolidación da autoestima, a dignidade persoal, a liberdade e a responsabilidade e a formación de futuros cidadáns con criterio propio, respectuosos, participativos e solidarios, que coñezan os seus dereitos, asuman os seus deberes e desenvolvan hábitos cívicos para que poidan exercer a cidadanía de forma eficaz e responsable. Esta nova materia proponse que a mocidade aprenda a convivir nunha sociedade plural e globalizada na que a cidadanía, ademais dos aspectos civís, políticos e sociais que veu incorporando en etapas históricas anteriores, inclúa como referente a universalidade dos dereitos humanos que, recoñecendo as diferenzas, procuran a cohesión social.

Para acadar estes obxectivos profúndase nos principios de ética persoal e social e inclúense, entre outros contidos, os relativos ás relacións humanas e á educación afectivo-emocional, os dereitos, deberes e liberdades que garanten os réximes democráticos, as teorías éticas e os dereitos humanos como referencia universal para a conduta humana, os relativos á superación de conflitos, a igualdade entre homes e mulleres, as características das sociedades actuais, a tolerancia e a aceptación das minorías e das diversas culturas.

Agora ben, estes contidos non se presentan de modo cerrado e definitivo, porque un elemento substancial da educación cívica é a reflexión encamiñada a fortalecer a autonomía de alumnos e alumnas para analizar, valorar e decidir desde a confianza en si mesmos, contribuíndo a que constrúan un pensamento e un proxecto de vida propios. É importante, ademais, que, desde o exercicio da autonomía dos centros, se poidan incorporar en cada momento aqueles elementos puntuais que o Proxecto Educativo de Centro ou a Programación Xeral Anual consideren complementarios ou actualizadores dos contidos contemplados no currículo. 

Neste sentido, cómpre desenvolver, xunto aos coñecementos e a reflexión sobre os valores democráticos, os procedementos e as estratexias que favorezan a sensibilización, toma de conciencia e adquisición de actitudes e virtudes cívicas. Para logralo, é imprescindible facer dos centros e das aulas de secundaria lugares modelo de convivencia, nos que se respecten as normas, se fomente a participación na toma de decisións de todos os implicados, se permita o exercicio dos dereitos e se asuman as responsabilidades e os deberes individuais. Espazos, en definitiva, nos que se practique a participación, a aceptación da pluralidade e a valoración da diversidade que axuden aos alumnos e as alumnas a se construír unha conciencia moral e cívica acaída coas sociedades democráticas, plurais, complexas e cambiantes nas que vivimos.

A Educación para a cidadanía está configurada nesta etapa por dúas materias: a Educación para a cidadanía e os dereitos humanos que se imparte no segundo curso e a Educación ético-cívica de cuarto curso. Ambas as dúas materias estrutúranse en varios bloques que van desde o persoal e o máis próximo ao global e máis xeral; en ambas existe un conxunto de contidos comúns a estes bloques, que levan á adquisición de procedementos, habilidades sociais e actitudes básicas para o desenvolvemento dunha boa convivencia e da cidadanía democrática.

Así, é común a ambas materias partir da reflexión sobre a persoa e as relacións interpersoais. Tamén son comúns o coñecemento e a reflexión sobre os dereitos humanos, desde a perspectiva do seu carácter histórico, favorecendo que o alumnado valore que non están garantidos pola existencia dunha Declaración, senón que é posible a súa ampliación ou o seu retroceso segundo o contexto. Finalmente, ambas materias comparten o estudo das características e problemas fundamentais das sociedades e do mundo global do século xxi. A Educación para a cidadanía e os dereitos humanos proponse o coñecemento da realidade desde a aprendizaxe do social, centrándose a Educación ético-cívica na reflexión ética que comeza nas relacións afectivas co contorno máis próximo para contribuír, a través dos dilemas morais, á construción dunha conciencia moral cívica.
A Educación ético-cívica de cuarto curso parte da análise das relacións interpersoais e da convivencia, analizando a liberdade e responsabilidade como características que definen a persoa e que fan posible a convivencia a partir do respecto das diferenzas, con especial fincapé no rexeitamento da violencia nas relacións humanas e a aceptación do principio do respecto á dignidade de toda persoa como elemento básico para a convivencia.

O estudo dos dereitos humanos desde a perspectiva ética e moral leva o alumnado á comprensión dos fundamentos morais da convivencia, identificando os distintos elementos comúns que desde as diversas teorías éticas se aportan para a construción dunha ética común, base da convivencia nas modernas sociedades complexas. Isto permite igualmente afondar no sentido da democracia e no fundamento e funcionamento das institucións democráticas, así como nos principais valores presentes na Constitución.

Desde este punto de vista ético abórdase a análise de determinados problemas característicos da sociedade actual, como o estudo dos factores de discriminación de distintos colectivos, a análise da globalización, o concepto de cidadanía global, o desenvolvemento humano sostible ou a cooperación e desenvolvemento dunha cultura de paz.

Especial interese merece a igualdade que debe darse entre homes e mulleres, analizando as causas e factores responsables da discriminación das mulleres, a súa valoración desde os principios da dignidade da persoa e a igualdade en liberdade, considerando igualmente as alternativas a dita discriminación e á violencia contra as mulleres.

Na Educación ético-cívica de cuarto curso comézase, igual que nos cursos anteriores, establecendo no bloque 1 contidos comúns a todos os temas, enfocados á adquisición de determinados procedementos e destrezas básicas, fundamentalmente saber problematizar as cuestións, conceptualizar as nocións e argumentar racionalmente as teses. Igualmente, contémplanse contidos enfocados ao desenvolvemento de actitudes básicas para a convivencia, como a tolerancia, a actitude de diálogo e negociación, a actitude a prol da paz ou a solidariedade.
O bloque 2. Identidade e alteridade, céntrase na reflexión en torno á construción da identidade da persoa, a liberdade e a responsabilidade (individual e colectiva), con particular atención á xestión dos sentimentos e emocións.

No bloque 3. Teorías éticas. As esixencias da xustiza e os dereitos humanos, inclúese a análise das grandes liñas de reflexión ética que máis influíron na conquista dos dereitos e liberdades e, particularmente, o referente ético que representan as diferentes formulacións dos dereitos humanos.

O bloque 4. Democracia e participación. As institucións democráticas, céntrase na análise dos fundamentos éticos e xurídicos do noso sistema político democrático e no funcionamento das principais institucións democráticas.

O bloque 5. A igualdade entre homes e mulleres, abórdase como bloque con entidade propia para posibilitar a reflexión sobre a loita das mulleres polo recoñecemento da igualdade de dereitos e oportunidades, do papel de suxeitos históricos e de cidadanía e o rexeitamento de todas as formas de discriminación que, de feito, aínda sofren.

No bloque 6. Multiculturalismo e interculturalismo, analízanse os problemas éticos xerados nas comunidades políticas polo debate do multiculturalismo, desde a perspectiva do rexeitamento ás discriminacións, o respecto ás culturas e o diálogo intercultural.

O bloque 7. Cidadanía global e democracia, aborda desde a perspectiva dos dereitos humanos os grandes problemas morais xerados pola intensificación do proceso de globalización no ámbito social, cultural, económico e político, valorando o compromiso por unha globalización ética, da xustiza e da solidariedade.

1.2. Fundamentos teóricos da educación ético-cívica
A educación ético-cívica aspira a presentar o mínimo moral compartido que debe regular a convivencia das sociedades democráticas contemporáneas presididas polo politeísmo axiolóxico weberiano
, o que incluiría: 

· o principio axiolóxico da dignidade inalienable das persoas; 

· os valores morais que do principio se derivan: liberdade, igualdade e solidariedade; 

· os dereitos e deberes “humanos” a que os valores dan lugar; 

· as institucións sociais que os dereitos e deberes esixen e lexitiman; 

· un ideal de xustiza; 
· e un ideal de comportamento cívico ou de cidadanía. 
Vexámolo.
O principio axiolóxico da dignidade inalienable das persoas

Sen dúbida, o principio axiolóxico da dignidade inalienable das persoas é unha conquista tardía na historia da humanidade, e punto de converxencia das diferentes tradicións e experiencias históricas que o sustentan, ao que lle dan sentido:

· As tradicións relixiosas –cristianismo, xudaísmo, islamismo, budismo, hinduísmo, etc.–, na medida en que fan da compaixón universal entre os homes o principio moral que debe rexer a nosa convivencia
.

· As tradicións políticas: a tradición grega, que fai da participación no público a expresión da maior dignidade do home libre; a tradición romana, que comprende a cidadanía romana desde o principio da igualdade ante a lei; a tradición democrática-liberal, que universaliza os principios de participación política e igualdade ante a lei; a tradición social, que descobre que a liberdade e igualdade dos cidadáns son froito da totalidade de relacións sociais en cuxo seo se desenvolve a vida humana.

· As tradicións xurídicas
: o dereito de xentes (escolástica española); a tradición liberal e os dereitos de primeira xeración; a tradición social e os dereitos de segunda xeración; a loita contra a escravitude, o humanismo penal, os dereitos de terceira xeración, etc.

· As tradicións filosóficas, cos estoicos e a súa defensa dunha moral natural universal reflexo do logos cósmico; especialmente a Ilustración na obra de Kant, quen comprende a dignidade da persoa como aquel trazo polo que a persoa non ten prezo
, é un valor absoluto ao que non se pode tratar nunca como medio e só como fin.

· E, por suposto, a experiencia humana ao longo da historia, unha historia que parece vindicar que a violación da dignidade humana é unha das portas ao abismo do horror –que o ser humano cruzou con reiteración
–, e a loita pola dignidade e a xustiza, a esixencia moral de quen desexa darlle á vida humana a dignidade que reclama
.

Recoñecida a pluralidade das súas fontes, que significa a dignidade das persoas? Significa que, como ben di Kant, a persoa é un valor absoluto en si mesmo, unha realidade que non se pode utilizar para ningún fin que non sexa o seu propio ben
. Desde esta consideración, a persoa é:

· Fonte de valores morais, de dereitos –e deberes; 

· Principio de lexitimidade ou lexitimación
 moral: os comportamentos e as institucións serán lexítimas na medida en que recoñezan e promovan a dignidade da persoa.

· Principio de prescritividade moral: a dignidade preséntasenos como deber, esixe o seu recoñecemento. Toda prescritividade ulterior descansa nesta primeira prescritividade da dignidade humana.

Todo canto segue non é senón a concreción destas dimensións da dignidade da persoa.

A dignidade da persoa e os valores morais que dela se derivan: liberdade, igualdade e solidariedade

Entenderemos como valores morais aquelas posibilidades reais
 sustentadas na estrutura da realidade; cuxa actualización favorece a realización/humanización/perfeccionamento/felicidade
 do home, polo que son valiosas para a persoa e, xa que logo, moralmente prescritivas; e posibilidades cuxa realización, ou non, é patrimonio da liberdade humana. Pois ben, do recoñecemento da dignidade humana derívanse os valores morais de liberdade, igualdade e solidariedade. Vexamos como.

1. Dignidade significa que a persoa é libre, é dicir, que á a protagonista da súa vida e que, por tanto, o proxecto vital no que debe concretar a súa existencia, e que debuxa ao fío do exercicio da súa liberdade, compételle a ela, ela é o seu titular. Esta liberdade da persoa defínese como o poder de ter que actualizar algunha das súas posibilidades
. Dignidade implica, por tanto, liberdade.

2. Dignidade significa que as persoas son iguais en dignidade, isto é, posúen a mesma dignidade independentemente dos números que lles tocasen nas lotarías natural e social. Como iguais que son, deben ter a mesma liberdade, e por iso mesmo non poden ser discriminadas: a discriminación non é máis que a desigualdade na liberdade, a negación de posibilidades por razóns derivadas das lotarías natural e/ou social. Dignidade implica, por tanto, igualdade.

3. Dignidade significa que as persoas son solidarias. A solidariedade como valor moral bebe de tres fontes: a) a do recoñecemento da corresponsabilidade, derivada do exercicio da miña liberdade, que teño comigo mesmo, cos outros e mais co medio que me rodea por acción e omisión; b) a do recoñecemento de que a liberdade e igualdade dos demais, emanadas da súa dignidade, son para min unha esixencia moral (prescritivas); e c) a de que liberdade e igualdade se retroalimentan reciprocamente. Vexámolas.

a) Eu son corresponsable de min mesmo, dos demais e do medio, no exercicio da miña liberdade, por acción e omisión. Como dixemos, a liberdade é o poder, que temos que exercer, de actualizar algunha das posibilidades que a situación pon á miña disposición, omitindo todas as demais. Cales son as consecuencias, por acción e omisión, dos meus actos libres?

· Consecuencias para min: cada unha das miñas decisións vai debuxando o que progresivamente son, vai “facéndome a min mesmo”. Isto é o que explica Aristóteles na súa teoría do carácter. Segundo el, a repetición de actos xera en min hábitos –por exemplo, fágome estudioso estudando, e preguiceiro ao non facelo–. A totalidade dos hábitos da persoa configura un modo de ser que Aristóteles denomina carácter. O carácter, resultado dos hábitos que imos adquirindo, exprésase á súa vez nunha tendencia a comportarse dun modo determinado –así, o de carácter decidido tenderá a comportarse de maneira resolta–. Por iso, en cada acto que realizo, o que me xogo son eu mesmo, pois é a min mesmo a quen escollo. Doutro xeito: ningún dos meus actos é irrelevante para min mesmo. En todo acto “xógoma”.

· Consecuencias para os demais: o que decido repercute á súa vez nos demais. Toda acción é social, e éo por unha simple razón. Dixemos que a liberdade depende das posibilidades que se teñen. Pois ben, as posibilidades dos demais dependen do que eu faga coas miñas, e viceversa, de aí que a liberdade dos demais dependa da miña, e a miña, da dos demais
.

· Consecuencias para o medio: como organismos que somos, toda acción que realizamos repercute no medio do que formamos parte. Polo que toda decisión –por acción e omisión– decide o tipo de relación que quero ter co medio. Toda decisión humana é por iso unha decisión ecolóxica: vivir é modificar o medio. Non se pode, por tanto, aspirar a non modificalo. E posto que os meus actos libres repercuten en min mesmo, nos demais e no medio, por acción e omisión, eu son corresponsable, é dicir, solidario, comigo mesmo, cos demais e co ecosistema que me acolle. Eu sono, gústeme ou non selo.

b) A liberdade e igualdade da persoa son prescritivas para min –para todos–. Se son corresponsable por acción e omisión dos demais, de min mesmo e do medio, a dignidade, que se traduce na liberdade e igualdade das persoas, debe recoñecerse universalmente: o exercicio da miña liberdade, por acción –promovendo canto o favoreza– e por omisión –evitando canto o comprometa– ten que promover o recoñecemento universal da dignidade das persoas.

c) A liberdade e igualdade das persoas retroaliméntanse reciprocamente
. Como se sabe xa desde Kant, a racionalidade, tamén a práctica, configúrase como racionalidade pública a través do diálogo entre quen exercen libremente e en condicións de igualdade o uso do seu logos: pensan e  exprésanse con liberdade. Se este diálogo non se exercese en condicións de liberdade e igualdade, serían a liberdade e a igualdade de todos as que se verían prexudicadas. Por que?:

· A liberdade, unha vez máis, consiste na actualización de posibilidades. Se eu lle prohíbo pensar e expresarse a unha persoa –impedindo a súa liberdade de...–, e lle impoño unha asimetría coactiva a outra, estou recortando as posibilidades que un diálogo en igualdade e liberdade poñería á miña/nosa disposición, e, por tanto, prexudicando a liberdade de todos. 

· Que a prohibición ou coacción a algúns compromete a igualdade de todos é unha obviedade por canto a igualdade é transitiva: a discriminación macela a quen a sofre –menos– e a quen a exerce –máis–
.

Os dereitos –e deberes– “humanos” a que os valores dan lugar

Os valores morais de liberdade, igualdade e solidariedade, emanados da dignidade inalienable das persoas, concrétanse nos dereitos –e deberes– que os seres humanos temos polo feito de selo: son os chamados dereitos –e deberes– humanos.

E é que, se o home debe ser libre para vivir a súa vida, terá dereito a exercer a súa liberdade e a intervir nas decisións que establecen as condicións sociais que a fan viable: dereito aos recursos persoais que permitan a realización da miña vocación (dereito de propiedade, iniciativa económica, liberdade de comercio, etc.); dereito a pensar, expresarse, relacionarse, desprazarse libremente, etc.; dereito a participar na toma de decisións que determinan as condicións xurídico-políticas nas que vai desenvolver a súa vida (democracia); dereito a unha esfera de soberanía individual a salvo das inxerencias dos poderes públicos (por exemplo, dereito á miña intimidade), etc. Todos estes dereitos plásmanse na relación clásica de dereitos de tradición liberal –que conxuga a liberdade de participación dos antigos coa liberdade de non inxerencia dos modernos–, no político e no económico, tamén chamados dereitos de primeira xeración. 

Se a dignidade das persoas demanda que esta liberdade sexa igual para todos, á marxe das lotarías natural e/ou social, é obvio que a persoa ten dereito a todo aquilo que remexa os mecanismos discriminatorios que nas organizacións sociais amparan a desigualdade. Temos, así, dereito a que todos poidamos exercer os nosos dereitos civís –universalidade–, dereito á educación, á sanidade, ao traballo e ás súas coberturas sociais –salubridade, seguridade, “paro”, sistema de pensións, etc.–. Son os dereitos sociais ou de segunda xeración.

Se a igualdade e a liberdade das persoas se xeran na rede solidaria de corresponsabilidades humanas, debemos recoñecer os dereitos que concreta a solidariedade a nivel planetario: a) no presente: loita contra a pobreza e os conflitos violentos; b) fronte ao pasado: dereitos das vítimas (W. Benjamín); c) fronte ao futuro: dereito ao desenvolvemento sostible. 

Agora ben, se os valores morais son prescritivos, tamén o serán os dereitos nos que se concretan. E, por iso, os dereitos de todos son deberes para todos: todos temos o dereito/deber de promover canto promova a dignidade de todos.

As institucións sociais –políticas, económicas, xurídicas, culturais– que os dereitos e deberes esixen e lexitiman

Os dereitos –e deberes– humanos non son nada sen as institucións sociais que os fan posibles. Así, o meu dereito ao control democrático do goberno é imposible sen sufraxio universal, pluralismo político, voto secreto, etc. Que relación hai entre dereitos e institucións?

1. A prescritividade moral como principio de lexitimación
 –persoal e institucional–.

Como xa dixemos, os dereitos de todos son deberes para todos. Todos temos, pois, a obriga de promover o recoñecemento e gozo universal dos dereitos humanos. Pero como estes dereitos non poden gozarse sen as institucións que os fan posibles, a prescritividade dos dereitos trasládase á prescritividade das institucións que os fan posibles. Por exemplo: o deber que temos de promover que o dereito á educación se recoñeza e goce –universalmente– convértese no deber que temos de mellorar no posible as institucións educativas que o fan posible, a teor dos recursos dispoñibles. A prescritividade moral dos dereitos e deberes humanos establece un principio de lexitimación moral dos comportamentos persoais e institucionais, que serán moralmente lexítimos na medida en que promovan o recoñecemento e gozo dos dereitos humanos nas institucións que os fan posibles.

2. A prescritividade legal –persoal e institucional– como principio de legalidade.

A primeira institucionalización que os dereitos e deberes humanos reclaman é a súa positivación xurídica. Esta positivación será lexítima se se efectúa a través do proceso democrático que os dereitos humanos reclaman
. A positivación xurídica dos dereitos engádelle ao principio de lexitimidade o principio de legalidade: á prescritividade da moral engádese a prescritividade da lei. Debemos, persoas e institucións, cumprir a lei: é o imperio da lei, fundamento dos sistemas democráticos. Serán, pois, moralmente lexítimos e, ademais, legais, aqueles comportamentos persoais e institucionais que promovan o recoñecemento e gozo dos dereitos humanos recollidos no ordenamento xurídico. Ben entendido que a legalidade supón apoiar os dereitos non só coa forza das conviccións morais, senón coa forza. De aí que a defensa da legalidade, tanto no ámbito estatal como na orde internacional, se vincule co uso lexítimo da forza.

3. O gozo efectivo.

O recoñecemento e gozo dos dereitos –e deberes– humanos esixe de institucións xurídicas, políticas, económicas, sociais, etc. É dicir, esixe da corresponsabilidade solidaria da totalidade da comunidade na que se queren facer efectivos. E isto, nos termos das democracias actuais, significa, sobre todo
, moitos recursos económicos. Non hai gozo dos dereitos sen financiamento e, por iso, é na política fiscal e nos criterios de inversión pública e privada –nos ámbitos estatal e interestatal– onde se xoga o nivel de gozo dos nosos dereitos a teor dos recursos socioeconómicos dispoñibles. Diso dedúcense dúas consecuencias fundamentais:

a) non hai separación –nin teórica nin práctica– entre economía e política: toda decisión é, simultaneamente, económico-política;

b) “o público”, comprendido como o ámbito dos nosos dereitos que goza da protección das institucións do Estado, xamais é “gratuíto”. E non o é en dobre sentido: porque é o froito dunha inversión social de todos, e porque é un “salario” indirecto en servizos que do Estado –é dicir, de todos– reciben os cidadáns.

Un ideal de xustiza

O conxunto exposto de valores morais, dereitos –e deberes– humanos, institucións que os recoñecen –lexitimidade– e os salvagardan –lexitimidade e legalidade– permitindo o seu gozo, configura un ideal de xustiza, un principio regulador da organización social que será tanto máis lexítima canto máis realice o ideal de xustiza en función dos recursos dispoñibles, e tanto máis condenable en canto non o faga. 

Esta dimensión crítica do ideal de xustiza convérteo nun marco epistémico incomparable na avaliación e análise dos problemas sociais, porque: a) a grella de dereitos que incorpora móstranos os aspectos nos que debemos analizalos; b) e sinala tamén as directrices de actuación pública e privada que deben orientar as solucións que se deben tomar.

Vexámolo co exemplo da terrible realidade da pobreza. Para comprender esta realidade non abonda con recoñecer que, efectivamente, o nivel de ingresos dunha persoa é baixísimo (a metade da poboación mundial, 3.000 millóns de persoas, vive con menos de 1,7 euros diarios); máis ben cómpre analizar que dereitos lles son conculcados aos pobres:    

a) os dereitos económicos, porque o pobre ve rabeladas as súas posibilidades de iniciativa empresarial, comercial e de consumo;

b) os dereitos civís, porque as poboacións pobres non se toman en consideración como interlocutores políticos;

c) os dereitos laborais, porque a pobreza aboca á explotación laboral; 

d) o dereito á educación, porque a pobreza impide a escolarización dos nenos e, sobre todo, das nenas;

e) o dereito á atención sanitaria, por razóns obvias;

f) o dereito á vida, porque a pobreza mata de fame ou enfermidades asociadas;

g) o dereito á intimidade –a pobreza conduce a matrimonios forzados e prematuros, etc.–;

h) e, ademais, a pobreza agudiza a discriminación da muller e dos discapacitados.

Como é obvio, a solución á pobreza pasa por promover os comportamentos persoais e as institucións sociais que garanten o recoñecemento e gozo dos dereitos que a pobreza conculca.

Un ideal de comportamento cívico ou de cidadanía

A dignidade éo das persoas. Tamén a liberdade, a igualdade e a solidariedade. Os dereitos recoñécenos, promóvenos e gózanos as persoas, e os deberes, as persoas cúmprenos, ou non. E son tamén as persoas, a través dos seus comportamentos persoais ou institucionais, quen cumpren ou incumpren as leis. 

Así pois, os principios axiolóxicos, xurídicos e políticos expostos apelan ás persoas propoñéndolles un ideal de cidadanía que incorpora un conxunto de valores morais (dignidade, liberdade, igualdade e solidariedade), un conxunto de dereitos/deberes, un conxunto de institucións que os fan posibles
, e o recoñecemento da prescritividade dos valores e dos dereitos nas súas institucións: os dereitos de todos son deberes para todos. De todo iso derívase:

a) a participación no recoñecemento, promoción e gozo dos dereitos humanos para todos, o que supón a loita polo desenvolvemento das institucións en que se encarna a dignidade do ser humano e a loita contra todas as formas de discriminación que violan a dignidade do ser humano;

b) a conciencia global ou cosmopolita: se os dereitos e deberes son de todos, a todos debemos tomar en consideración á hora de emprender comportamentos comprometidos coa dignidade humana. 

Agora ben, a participación, desde a conciencia global, na loita pola dignidade das persoas non é posible sen o exercicio espiritual dunha serie de virtudes cívicas que veñen demandadas polos valores morais, dereitos e deberes aos que se debe responder
.

Como di Aristóteles, sexan as virtudes hábitos dos homes xustos. Os xustos sono por aceptaren o reto da dignidade, propia e allea, recoñecéndoa e promovéndoa alí onde faga falta. Cales son as súas virtudes? De entre todas elas subliñaremos a do respecto, que se debe comprender como:

a) o recoñecemento do que é valioso en si mesmo e que, como tal, non se instrumentaliza: así, á persoa na súa dignidade inalienable;

b) respecto a canto expresa a dignidade, “vehicúlaa” facéndoa posible: aos dereitos, ás leis, ás institucións, etc., ata ao máis humilde dos bancos do parque;

c) respecto que escoita o valioso e lle responde acudindo presto ao seu coidado a cousas e persoas, o que inclúe, por suposto, as normas de cortesía, esas que en cada pobo constitúen os símbolos xestuais do respecto e que nos obrigan a tratar como príncipe ao mendigo –a boa educación é unha categoría moral–;

d) respecto que, en canto escoita do valioso, xamais ve na diferenza un problema, senón unha oportunidade para o enriquecemento recíproco.

2. Contribución da materia ao logro das competencias básicas

O desenvolvemento das competencias básicas recibe nesta Programación unha atención prioritaria, partindo do convencemento de que a educación debe realizar unha función social e formativa máis que mera instrutora de contidos. Son as capacidades de responder a demandas complexas e levar a cabo tarefas diversas de forma acaída. Supoñen unha combinación de habilidades prácticas, coñecementos, motivación, valores éticos, actitudes, emocións e outros compoñentes sociais e de comportamento que se mobilizan conxuntamente para lograr unha acción eficaz. Os seus trazos diferenciais son:

· Constitúen un “saber facer”, un saber que se aplica.

· Son susceptibles de adecuarse a unha diversidade de contextos.

· Teñen carácter integrador, abranguendo coñecementos, procedementos e actitudes.

Para que unha competencia poida considerarse básica debe cumprir tres condicións:

· Contribuír a obter resultados de alto valor persoal ou social.

· Poder aplicarse a un amplo abano de contextos e ámbitos relevantes.

· Permitirlles ás persoas que a adquiran superar con éxito esixencias complexas.

As competencias non se deben interpretar como se fosen as aprendizaxes mínimas comúns, aínda que formen parte das mesmas, senón como orientacións das aprendizaxes para conseguir que os alumnos desenvolvan diversas formas de actuación e adquiran a capacidade de se enfrontar a situacións novas. A súa principal contribución no enriquecemento do noso currículo consiste en orientar a ensinanza ao permitir identificar os contidos e os criterios de avaliación que teñen carácter de imprescindibles. Non substitúen os elementos que se inclúen no currículo, senón que os completan ofrecendo un enfoque integrado e integrador de todo o currículo escolar.

A proposta de inclusión no currículo parte dunha proposta da Unión Europea adaptada ao noso marco e ás nosas circunstancias específicas; consta de oito competencias:

1. Competencia en comunicación lingüística.

2. Competencia matemática.

3. Competencia no coñecemento e a interacción co mundo físico.

4. Tratamento da información e competencia dixital.

5. Competencia social e cidadá.

6. Competencia cultural e artística.

7. Competencia para aprender a aprender.

8. Autonomía e iniciativa persoal.

Non existe unha relación unívoca entre o ensino de determinadas materias e o desenvolvemento de certas competencias básicas. Cada unha das áreas debe contribuír ao desenvolvemento de diferentes competencias e, á súa vez, cada unha das competencias básicas alcanzarase como consecuencia do traballo en varias áreas ou materias.

A educación para a cidadanía e os dereitos humanos e a educación ético-cívica relaciónanse directamente coa competencia Social e cidadá, pero a complexidade das sociedades democráticas esixe facer fronte a unha serie de novos desafíos como o coidado do medio ambiente, a orientación do desenvolvemento tecnocientífico, a responsabilidade polas xeracións futuras, a igualdade entre os sexos, a loita contra novas formas de exclusión social e contra as existentes, que impiden desvincular a competencia social e cidadá do desenvolvemento das demais competencias básicas. Negarlle á cidadanía a participación no debate sobre estas cuestións, entre outras, sería contraditorio cos valores democráticos. Unha cidadanía activa debe ter capacidade de elixir. Pero ser quen de elixir esixe ser quen de formular preguntas, observar, seleccionar, analizar, sintetizar información e transformala en coñecemento, explicitar ideas, construír argumentos, propoñer hipóteses, etc. Estamos a falar de destrezas relacionadas con diferentes competencias (competencia en comunicación lingüística, para aprender a aprender, autonomía e iniciativa persoal, etc.), que cómpre adquirir se o obxectivo é a formación integral do alumnado e a súa preparación para a vida social.

En relación coa competencia Social e cidadá, a educación para a cidadanía propicia a adquisición de habilidades para vivir en sociedade e para exercer a cidadanía democrática, ao favorecer o desenvolvemento de destrezas que permiten participar, tomar decisións, elixir a forma axeitada de comportarse en determinadas situacións e responsabilizarse das consecuencias derivadas das decisións adoptadas. Contribúe así mesmo a reforzar a autonomía, a autoestima e a identidade persoal, a tomar conciencia e facilitar a expresión dos propios pensamentos, valores, sentimentos e accións. Ao impulsar os vínculos persoais baseados nos sentimentos e os valores da convivencia e a participación, contribúe a fomentar habilidades sociais destinadas a mellorar as relacións interpersoais. O coñecemento da diversidade axuda a xerar sentimentos non excluíntes e a interiorizar o valor de respecto, así como a aceptar e usar convencións e normas sociais facilitadoras da convivencia. A sensibilización ante as situacións de discriminación e inxustiza permite consolidar os valores de cooperación, solidariedade, xustiza, non violencia, compromiso e participación tanto no ámbito persoal como no social. A práctica do diálogo axuda a afrontar e resolver as situacións de conflito mediante procedementos non violentos.

Contribúese tamén á dimensión ética da competencia Social e cidadá ao favorecer a identificación e reflexión crítica sobre os valores do contorno e ao ofrecer como referente ético común os valores que sustentan a Declaración Universal dos Dereitos Humanos, a Constitución española e o Estatuto de Autonomía de Galicia. Contidos específicos como o coñecemento dos fundamentos e os modos de organización dos estados e das sociedades democráticos, a evolución histórica dos dereitos humanos, o achegamento á pluralidade social ou ao carácter da globalización e as implicacións que comporta para os cidadáns, proporciónanlle ao alumnado instrumentos para construír, aceptar e practicar normas de convivencia acordes cos valores democráticos, exercer os dereitos e liberdades e asumir as responsabilidades e deberes cívicos.

A educación para a cidadanía, a través da educación afectivo-emocional, contribúe tamén ao desenvolvemento da competencia de Aprender a aprender, porque facilita o recoñecemento das propias capacidades e carencias e as habilidades para tirar proveito das primeiras e superar as segundas. Por outra banda, o desenvolvemento do diálogo e a valoración das razóns doutras persoas, require admitir a diversidade de respostas ante un mesmo problema. Así mesmo, o estímulo das destrezas orientadas á recompilación e á síntese de información, á transformación da información en coñecemento, ao desenvolvemento das habilidades sociais que permiten o traballo en equipo e a participación favorecen tamén as aprendizaxes posteriores.

Os contidos da educación para a cidadanía potencian tamén o desenvolvemento da competencia básica Autonomía e iniciativa persoal, posto que a reflexión sobre as relacións entre intelixencia, sentimentos e emocións posibilita o coñecemento dun mesmo, o autocontrol e o equilibrio emocional necesarios para desenvolver un comportamento autónomo. O coñecemento da aportación de distintas teorías éticas facilita a creación dun código moral propio. Por outra parte, os contidos procedementais do currículo atenden especialmente á argumentación, á elaboración de ideas propias, ao estudo de casos que esixan un posicionamento persoal sobre un problema e á procura de posibles solucións. Contempla así mesmo a necesidade de planificar, tomar decisións con criterio propio e asumir a responsabilidade da elección. A formulación de dilemas morais, que caracterizan as materias desta área, contribúe tamén a que as alumnas e alumnos constrúan un xuízo ético propio baseado nos valores e prácticas democráticas.

O uso sistemático do diálogo e o debate contribúe á competencia en Comunicación lingüística. Debater en serio esixe exercitarse na escoita, na exposición e na argumentación e para iso cómpre verbalizar os conceptos, facer explícitas as ideas, formar os xuízos e estruturalos de forma coherente.

A educación para a cidadanía permite tamén mellorar a competencia Cultural e artística, porque o desenvolvemento de habilidades sociais para a convivencia nunha sociedade plural esixe ser quen de apreciar o feito cultural nas súas diversas manifestacións.

A utilización do debate, imprescindible no desenvolvemento da área, require a procura de información sobre acontecementos, fenómenos e problemas de actualidade, o que contribúe á adquisición da competencia dixital e de tratamento da información, pois precísase o uso das novas tecnoloxías tanto para recompilar información variada, plural e relevante, como para tratala e presentala de maneira adecuada e intercambiala de maneira eficaz. A necesidade de buscar, obter, analizar, sintetizar e relacionar a información procedente de distintas fontes, comprendela e integrala para producir coñecemento, comunicala, facer inferencias e deducións son procedementos que contribúen tamén a desenvolver esa mesma competencia. Tamén pode contribuír ao seu desenvolvemento a participación ou creación por parte dos alumnos nalgúns dos foros de opinión de Internet.

Finalmente, ser conscientes da importancia do uso responsable dos recursos naturais, da necesidade de preservar o medio ambiente, potenciar o consumo responsable e unha forma de vida saudable, son contidos cos que desde a educación para a cidadanía é posible contribuír tamén ao desenvolvemento da competencia en Coñecemento e interacción co mundo físico.

3. Obxectivos

A materia de Educación ético-cívica terá como obxectivo o desenvolvemento das seguintes capacidades:

1.  Recoñecer a condición humana na súa dimensión individual e social, tomando conciencia da propia identidade, das características e experiencias persoais, respectando as diferenzas cos outros e desenvolvendo a autoestima.
2.  Coñecer e expresar os sentimentos e as emocións e desenvolver a afectividade nas relacións cos outros, manifestando unha actitude aberta, solidaria e respectuosa, rexeitando os estereotipos, os prexuízos e a violencia en todas as súas formas.
3.  Desenvolver a iniciativa persoal, actuar con autonomía, asumindo responsabilidades individuais e colectivas, e practicar formas de convivencia e de participación baseadas no respecto, utilizando o diálogo e a mediación para evitar e resolver os conflitos.
4.  Coñecer, valorar e exercer os dereitos e asumir responsablemente os deberes e as obrigas que se derivan das declaracións internacionais de dereitos humanos, da Constitución española e do Estatuto de Autonomía de Galicia, identificando os valores que os fundamentan.
5.  Asumir a pluralidade das sociedades actuais recoñecendo a diversidade como enriquecedora da convivencia e defender a igualdade de dereitos e oportunidades de todas as persoas, rexeitando as situacións de inxustiza e as discriminacións existentes por razón de sexo, orixe, crenzas, diferenzas sociais, orientación afectivo-sexual ou de calquera outro tipo, como unha vulneración da dignidade humana e causa perturbadora da convivencia.
6.  Recoñecer e asumir a igualdade de dereitos e oportunidades entre mulleres e homes, valorar a diferenza de sexos rexeitando os estereotipos e prexuízos que supoñan discriminación e participar activamente na prevención da violencia de xénero.
7.  Coñecer e apreciar os principios e valores que fundamentan e lexitiman os sistemas democráticos e o funcionamento da Comunidade Autónoma de Galicia, do Estado español e da Unión Europea, tomando conciencia do patrimonio común e da diversidade social e cultural.
8.  Coñecer os fundamentos do modo de vida democrático e aprender a obrar, baseándose neles, nos diferentes ámbitos da convivencia. Asumir os deberes cidadáns na manutención dos bens comúns e recoñecer o papel do Estado como garante dos servizos públicos.
9.  Coñecer as diversas formas de participación política, desenvolver habilidades dialóxicas orientadas á participación democrática e valorar a importancia da participación cidadá, quer na vida política institucionalizada, quer noutras formas de participación como a cooperación, o asociacionismo e o voluntariado.
10.  Coñecer as causas que provocan a violación dos dereitos humanos, a pobreza e a desigualdade, así como a relación entre os conflitos armados e o subdesenvolvemento. Valorar as accións encamiñadas á consecución da paz e da seguridade e a participación activa como medio para lograr un mundo máis xusto.
11.  Recoñecerse membros dunha cidadanía global, baseada nos valores da liberdade, a igualdade e a xustiza e implicarse activamente na súa realización, comezando por mostrar respecto crítico polos costumes e modos de vida de poboacións distintas da propia e manifestar comportamentos solidarios coas persoas e colectivos desfavorecidos.
12.  Inicia-la construcción dun código de conducta moral, persoal e autónoma, que permita supera-los niveis convencionais do desenvolvemento moral e inicia-lo nivel de universalidade e imparcialidade esixibles na ética.
13.  Identificar as posicións morais que están na orixe dos principais problemas e conflitos do mundo actual, valorar a importancia da análise ética na orientación da súa resolución e desenvolver unha actitude crítica ante os modelos que se transmiten a través dos medios de comunicación, mediante a adquisición de destrezas básicas na utilización das fontes de información.
14.  Adquirir un pensamento crítico, desenvolver un criterio propio e adquirir habilidades para comunicar as propias ideas e defender as propias posicións en debates, a través da argumentación documentada e razoada, así como para escoitar e valorar as razóns e argumentos dos outros.
15.  Practicar o diálogo coa realidade social en continuo proceso de transformación, como instrumento para a análise crítica das conviccións persoais e a formulación dun proxecto de vida propio, na dimensión persoal, cívica e profesional.
4.Contidos EDUCACIÓN ÉTICO-CÍVICA
4.1 . Por bloques

Bloque 1. Contidos comúns

· Elaboración, exposición e discusión de textos e cuestionarios con problemáticas reais referidas aos dereitos humanos para desenvolver unha consciencia crítica atenta aos desafíos do presente e que implique a asunción dunha responsabilidade ética polo futuro.

· Adquisición de informacións contrastadas e relevantes para a comprensión dos problemas e dos desafíos da sociedade contemporánea, mediante análise comparativa e avaliación crítica das informacións proporcionadas polos medios de comunicación sobre un mesmo feito ou cuestión de actualidade.

· Recoñecemento dos sentimentos propios e alleos e respecto polas conviccións e actitudes dos outros, polos seus sentimentos, ideas e comportamentos compatibles co respecto aos dereitos fundamentais.

· Interese por coñecer as posicións e as razóns dos que pensan de modo distinto. Recollida de información sobre temas de convivencia. Elaboración de preguntas para a participación en debates sobre temas previamente pactados, con intervencións que sigan as pautas de respecto e normas moderadoras. Elaboración de conclusións.

· Recoñecemento das inxustizas e as desigualdades. Interese pola procura e práctica de formas de vida máis xustas e participación en proxectos que impliquen actitudes de solidariedade na vida comunitaria, dentro e fóra do centro educativo, asumindo o exercicio da cidadanía.

Bloque 2. Identidade e alteridade
· Recoñecemento da persoa como suxeito moral e asunción dos compoñentes individuais e colectivos na construción da identidade e no comportamento moral.
· Recoñecemento, valoración e respecto pola dignidade da persoa.
· Asunción da diversidade e rexeitamento de prexuízos baseados en estereotipos que supoñan calquera forma de discriminación.
· Coñecemento, expresión e autocontrol dos propios sentimentos e emocións e rexeitamento da violencia como solución aos conflitos nas relacións interpersoais.
· Asunción de responsabilidades, individuais e colectivas, no exercicio da liberdade na toma de decisións morais.
Bloque 3. Teorías éticas. As esixencias da xustiza e os dereitos humanos

· Análise dos elementos individuais e do contexto sociocultural que poden condicionar os diferentes sistemas de valores. Subxectivismo, relativismo e pluralismo.
· Coñecemento das principais teorías éticas que máis contribuíron á conquista de dereitos e liberdades desde a perspectiva da felicidade e desde a perspectiva da xustiza.
· Consideración das dimensións ética, xurídica e política dos dereitos humanos. Valoración dos dereitos humanos como esixencia mínima de xustiza.
· Identificación das principais etapas na conquista dos dereitos humanos e valoración das novas reivindicacións (terceira xeración de dereitos).
· Implicación na defensa efectiva dos dereitos humanos. Identificación e rexeitamento das actitudes de intolerancia, inxustiza e exclusión.
· Avaliación da discriminación positiva desde a perspectiva das esixencias da xustiza e a igualdade de dereitos e oportunidades.
Bloque 4. Democracia e participación. As institucións democráticas

· Conceptualización da noción de democracia.
· Valoración da importancia da participación cidadá para o funcionamento das institucións democráticas. Distinción entre formas de participación non institucionalizada e a participación política institucionalizada. Valoración da formación da opinión, baseándose nalgún tipo de deliberación, para unha participación responsable. Distinción entre democracia representativa e democracia deliberativa.
· Aproximación ao sistema político español. Identificación das principais institucións democráticas e recoñecemento dos principios do funcionamento democrático.
· Identificación da liberdade, a xustiza e a igualdade como valores nos que se fundamenta a democracia. Valoración da democracia como conquista ética.
· Recoñecemento do Estado democrático de dereito como marco formal para a realización dos ideais éticos.
· Identificación dos valores constitucionais, coñecemento dos dereitos e deberes fundamentais recoñecidos na Constitución española e no Estatuto de Autonomía de Galicia e da regulación do seu exercicio.
Bloque 5. A igualdade entre homes e mulleres

· Coñecemento da loita das mulleres e das súas organizacións para a conquista da igualdade de dereitos e oportunidades e o seu recoñecemento como suxeitos históricos, de dereitos e de cidadanía. Distinción entre igualdade de dereitos e igualdade de feito e exemplificación e toma de conciencia de situacións nas que a igualdade de dereitos non se traduce en igualdade de feito.
· Análise das causas e factores da discriminación das mulleres. Planificación de alternativas a situacións, reais ou simuladas, de discriminación.
· Rexeitamento da violencia de xénero. Recompilación de información sobre as medidas destinadas á prevención e protección integral da violencia contra as mulleres.
Bloque 6. Multiculturalismo e interculturalismo

· Identificación e respecto polas diferenzas sociais e culturais e valoración das súas manifestacións en actitudes, costumes e formas de vida distintas da propia, como enriquecedoras da convivencia nunha sociedade plural.
· Análise das posicións máis frecuentes ante o multiculturalismo e reflexión sobre os problemas éticos que delas se derivan: etnocentrismo e discriminación, problemas éticos do relativismo cultural.
· Valoración do interculturalismo como proxecto ético e político e reflexión sobre os valores mínimos dunha ética cívica.
Bloque 7. Cidadanía global e democracia

· Toma de conciencia da nova orde global e identificación dos procesos que contribúen á súa formación: a integración dos mercados e do espazo político e social.
· Identificación dos recursos básicos do poder dos medios de comunicación (a selección das noticias, a linguaxe da publicidade...) e a súa incidencia na construción da realidade e nas nosas decisións e opinións.
· Recoñecemento da crise do estado-nación e valoración do papel da globalización económica e da fragmentación da autoridade política como risco para a protección efectiva dos dereitos civís, económicos e sociais. Información sobre os movementos comprometidos na defensa dos dereitos humanos e recoñecemento do seu labor.
· Identificación dos medios e iniciativas, tanto individuais como colectivos, para procurar un desenvolvemento humano sostible.
· Recoñecemento da pertenza a unha cidadanía global e identificación e valoración dos procesos que poderían contribuír a unha globalización ética.
4.2. Contidos temporalizados
Estes bloques se resumen, estructuran e temporalizan en dous bloques de contidos, cunha metodoloxía diferenciada como se expresa no apartado de “metodoloxía…”, e que se desenvolven: o número 1 no primeiro e segundo trimestre, e o número 2 no terceiro trimestre.

BLOQUE 1: INDIVIDUO E SOCIEDADE. Análise da moralidade do ser humano.
1. Ética, moral e conducta cívica. Definicións

2. Cultura e aprendizaxe. Heteronomía moral

· “Nosoutros e eles”
. Identidade e alteridade

· “A curiosa conducta dos demáis”. Diferenciar curiosidade de cotilleo, e definir normal e norma.

· A teoría de Freud sobre a estructura da personalidade. Eu, Id e Supereu. O Supereu e a súa relación coa moral (normas morais). Orixe: primaria (figura materna e familia) e subconsciente colectivo do Supereu.
· “Nosoutros o observamos”. Estudiar conductas normais noutras culturas.
· “Eles nos observan” (texto dos Papalagi). Para saber que opinan do noso modo normal de vida.

· O dilema Ser/Estar-Tener. Historieta de Max: “Hoy cumplo años y me planteo preguntas”.

· Actitudes ante a diversidade cultural: etnocentrismo, relativismo cultural, hospitalidade cultural.

· Aprendizaxe e socialización

· Qué cousas aprendemos: actitudes, valores, normas, procedementos…

· Cómo as aprendemos. Axentes da socialización

· Quén fai qué. Cómo inflúe cada axente na socialización.

3. Relativismo e historicidade moral

· Os valores cambian: dunha cultura a outra e dentro dunha mesma cultura co paso do tempo (dunha época a outra)

· O encontro entre culturas. Un diálogo intercultural máis alá do sincretismo e hacia o eclecticismo, próximo á hospitalidade cultural.

4. Identificación dos valores máis importantes en Democracia.

· Artículo 1.1 da Constitución Española. Valores superiores do Ordenamento Xurídico: Liberdade, Xustiza, Igualdade e Pluralismo Político.
· Artículo 14 da Constitución: Igualdade ante a Lei sen que poida prevalecer discriminación algunha.

· ONU: Conferencia Mundial dos Dereitos Humanos (1993).

5. Estado, Cidadanía e Sociedade

· Estado: confesional, laico e laicista

· Cidadanía: simple e complexa

· Sociedade: monoteísta, politeísta e pluralista.

BLOQUE 2: DEREITOS HUMANOS: PROBLEMAS MORAIS DA NOSA SOCIEDADE E SOLUCIÓNS ÉTICAS.
	        PROBLEMAS MORAIS
	            SOLUCIÓNS ÉTICAS

	Contaminacion e riscos do desenvolvemento tecnolóxico
	Ecoloxía


	Sexismo
	Feminismo

	Guerra
	Paz

	Desigualdades de clase social
	Solidariedade entre os diversos grupos que componen unha sociedade

	Subdesenrolo económico, científico e cultural, falta de desenrolo humano
	Axuda responsable dos países ricos. Compromiso solidario cos países pobres.

	Homofobia
	Respecto pola orientación sexual de cada un

	Explotación e maltrato con animais
	Respecto e defensa dos dereitos dos animais

	Bioética sen escrúpulos
	Límites morais da manipulación do xenoma humano

	Precariedade da inmigración
	Dereitos humanos

	Racismo
	Tolerancia e respecto hacia a multiculturalidade

	Consumismo
	Consumo responsable


5. Criterios de avaliación
1. Recoñecer os sentimentos nas relacións interpersoais e practicar o diálogo nas situacións de conflito. Razoar sobre as motivacións das condutas e eleccións, asumindo as responsabilidades que delas se derivan.

Con este criterio téntase comprobar que o alumnado identifica e recoñece os seus propios sentimentos, que é quen de se poñer no lugar das outras persoas e emprega o diálogo para superar os conflitos nas súas relacións interpersoais, que razoa as súas eleccións, que identifica aquelas cousas das que é directamente responsable e aquelas nas que comparte algunha clase de responsabilidade colectiva e asume adecuadamente a responsabilidade dos seus actos.

2. Identificar os eixes sobre os que se constrúe a identidade persoal.

Mediante este criterio téntase comprobar se as alumnas e os alumnos entenden e aceptan a propia identidade como algo construído e non dado, que é posible redefinir. Trátase tamén de avaliar se son quen de respectar criticamente outras eleccións que configuran outras identidades, mediante o exercicio dunha tolerancia activa.

3. Diferenciar os trazos básicos que caracterizan a dimensión moral das persoas, recoñecer distintos sistemas de valores e identificar dilemas morais que teñen a súa orixe na aplicación de diferentes paradigmas de valoración.

Con este criterio preténdese avaliar se o alumnado identifica os distintos trazos que caracterizan a dimensión moral das persoas e aqueles que condicionan o comportamento humano (as normas, a xerarquía de valores, os costumes, etc.), así como se recoñece distintos paradigmas de valoración na orixe dos dilemas morais que se formulan no mundo actual.

4. Mediante a formulación de dilemas morais sobre cuestións de actualidade, identificar os problemas éticos xerados desde diversas posicións morais e propoñer estratexias para a súa resolución.

Con este criterio preténdese comprobar se o alumnado identifica as posicións morais que están na orixe de determinados debates éticos do mundo actual. Así mesmo, trátase de valorar se comprende a eficacia do diálogo, fronte ás posturas que o rexeitan por imposible (dogmatismo) ou por innecesario (relativismo), e se presenta unha actitude de tolerancia activa, fronte á intolerancia ou a simple tolerancia pasiva baseada no relativismo ou na indiferenza.

5. Identificar e explicar adecuadamente as principais teorías éticas.

Mediante este criterio téntase avaliar o coñecemento dos núcleos conceptuais clave dalgúns dos sistemas éticos occidentais que máis influíron coas súas contribucións conceptuais e coa súa práctica social á conquista e recoñecemento das liberdades e dos dereitos das persoas. Tamén permite valorar a capacidade do alumnado para xulgar, a partir das teorías estudadas, determinadas condutas e situacións da súa vida cotiá.

6. Recoñecer e distinguir as dimensións ética, xurídica e política dos dereitos humanos. Valorar os dereitos humanos como principal referencia ética, en tanto que esixencia mínima de xustiza, manifestando actitudes a favor do exercicio activo e o respecto dos mesmos. Identificar a evolución dos dereitos cívicos, políticos, económicos, sociais e culturais e avaliar as novas reivindicacións en materia de dereitos humanos.

A través deste criterio trátase de comprobar o grao de comprensión dos conceptos clave dos dereitos humanos e a súa valoración crítica do esforzo que supuxeron na historia da humanidade.

7. Comprender e expresar o significado histórico e filosófico da democracia como forma de convivencia social e política e identificar os valores e principios morais nos que se sustenta.

Mediante este criterio preténdese avaliar no alumnado o coñecemento dos procesos de democratización de moitos países, en concreto España, como unha conquista ético-política, se comprende o pluralismo político e moral ao mesmo tempo que coñece os conceptos clave do sistema democrático, como o sistema de eleccións, o pluralismo político ou o goberno da maioría e se recoñece algo valioso nos procesos democráticos en si mesmos á marxe da súa capacidade para lograr o ben común.

8. Valorar, de forma argumentada, a importancia da participación cidadá para o funcionamento das institucións democráticas e da formación da opinión, en base a algún tipo de deliberación, para unha participación responsable.

Con este criterio trátase de comprobar se as alumnas e os alumnos son quen de distinguir entre formas de participación política institucionalizada e non institucionalizada, valorar a importancia da participación cidadá para o funcionamento dos sistemas democráticos e da formación de opinión en base a algún tipo de deliberación, fronte ao seguimento acrítico da opinión difundida polos medios de comunicación, así como a responsabilidade dos poderes públicos cara á cidadanía.

9. Analizar as causas que provocan os principais problemas sociais do mundo actual utilizando de forma crítica a información que proporcionan os medios de comunicación e identificar solucións comprometidas coa defensa de formas de vida máis xustas.

Trátase de comprobar se o alumnado identifica e comprende algunhas das causas que provocan os principais problemas sociais do mundo actual (reparto desigual da riqueza, explotación infantil, emigracións forzadas, etc.) utilizando con precisión e de forma crítica a información obtida dos distintos medios de comunicación, se recoñece a actuación de organismos e institucións comprometidas coa defensa de formas de vida máis xustas e se manifesta actitudes de tolerancia e solidariedade ao aportar solucións.

10. Analizar o camiño percorrido ata o recoñecemento da igualdade de dereitos das mulleres e poñer de manifesto as súas contribucións en todos os campos do saber ao longo da historia e o coidado dos seres humanos. Identificar e rexeitar as causas e factores de discriminación, así como as situacións de violencia machista de que son vítimas.

Este criterio serve para comprobar se as alumnas e alumnos recoñecen a igualdade e a dignidade de todas as persoas e os elementos diferenciadores que están na base dalgunhas discriminacións, se identifican as súas contribucións aos diferentes campos do saber e o coidado dos seres humanos, así como os momentos históricos máis relevantes na conquista dos dereitos políticos das mulleres e a igualdade no ámbito familiar e laboral, ao tempo que permite indagar se saben identificar e localizar as situacións de discriminación que aínda sofren nas sociedades actuais e rexeitan activamente a violencia contra as mulleres.

11. Xustificar as propias posicións utilizando sistematicamente a argumentación e o diálogo e participar de forma democrática e cooperativa nas actividades do centro e do contorno.

Mediante este criterio preténdese avaliar o uso acaído da argumentación sobre dilemas e conflitos morais, saber se o alumnado é quen de desvelar os supostos de partida nas propias posicións e nas das outras persoas, de soster un punto de vista propio, de descubrir incoherencias nos procesos de razoamento e de esixir claridade, precisión e pertinencia na argumentación, pero tamén o respecto ás posicións diverxentes dos interlocutores, tanto na aula como no ámbito familiar e social. Por outra parte, trátase de coñecer a maneira e o grao nos que as alumnas e os alumnos participan e cooperan activamente no traballo de grupo e se colaboran co profesorado e as compañeiras e compañeiros nas actividades do centro educativo e noutros ámbitos externos.

12. Recoñecerse membros dunha cidadanía global e comprender a necesidade de compartir uns mínimos morais posibilitadores da convivencia.

Este criterio pretende avaliar a capacidade do alumnado para concibir un futuro mellor e implicarse na súa construción. Pretende comprobar se se dá situado nunha perspectiva intercultural, asumindo a natureza pluralista da nosa sociedade, valorando positivamente as diferenzas culturais, recoñecendo o diálogo entre as culturas como unha posibilidade de enriquecemento mutuo e como o camiño para lograr unha verdadeira integración, así como o establecemento duns valores mínimos compartidos. Trátase, en definitiva, de comprobar se, no seu papel de cidadáns, teñen por referentes aos cidadáns do mundo.
6. Criterios mínimos esixibles para unha avaliación positiva
Os alumnos que, na primeira e segunda avaliación, acaden unha nota inferior a catro no exame deberán recuperar. Todos deberán presentar a libreta e as actividades. A nota media mínima para aprobar a primeira e a segunda avaliación é dun cinco.

A nota mínima para aprobar a materia é un cinco. No traballo de investigación do terceiro trimestre é preciso acadar unha nota mínima de cinco para aprobar a avaliación.

Na avaliación ordinaria, un alumno que suspenda unha avaliación terá oportunidades para supera-la repetindo o exame, presentado novamente a libreta coas actividades e, se é o caso, mellorando o seu comportamento/participación na aula.
7. Metodoloxía, materiais curriculares e recursos didácticos.
A metodoloxía será activa e participativa así coma diferenciada segundo o bloque de contidos de que se trate. Na primeira e na segunda avaliación traballarase con textos, fichas, incluso cómics, que abranguen o primeiro bloque de contidos, e que os seus títulos figuran entrecomiñados no apartado 4.2. A metodoloxía nas dúas primeiras avaliacións será unha combinación da necesaria exposición por parte da profesora dos contidos, e do traballo individual por descubrimento do alumnado a partir das fichas e textos que guían ó alumnado na súa aprendizaxe. Na terceira avaliación o alumnado terá que realizar en equipo un traballo de investigación sobre un dos temas do segundo bloque de contidos, que incide plenamente nas competencia de aprender a aprender, autonomía e iniciaiva persoal, comunicación lingüística, coñecemento e interacción con mundo físico, social e cidadá, e tratamento da información e competencia dixital. Estes traballos versarán sobre determinados problemas morais e o seu correspondente proxecto ético de solución. Pero todos eles converxerán no estudio e análise dos Dereitos Humanos. O traballo deberá ser riguroso, crítico e suficientemente xustificado tanto a nivel bibliográfico (claridade nas fontes e citas) como a nivel de razoamento moral. Tódolos grupos ó rematar o traballo o expoñerán ó resto, habendo despois un debate sobre o tema en cuestión. O traballo ten que ter coma mínimo os seguintes apartados:
1. Índice

2. Introducción e xustificación da elección do tema

3. Que fontes de información imos utilizar para formarnos sobre o problema e recabar a información necesaria

4. Situamos o problema. Analizamos a información obtida

5. Definimos opcións alternativas ante o problema

6. Valoramos as consecuencias destes plantexamentos alternativos

7. Plantexamos propostas de acción

8. Valoración crítica do traballo

9. Bibliografía

Nesta terceira avaliación, que se corresponde co segundo bloque de contidos, predomina unha metodoloxía baseada no traballo en equipo e por descubrimento. A profesora serve de guía e de animadora do traballo do alumnado para axudarlles a acadar os mellores logros. Os recursos educativos que pode utilizar o alumnado na súa tarefa investigadora son múltiples e prácticamente ilimitados: elaboración de enquisas e cuestionarios, revisión da prensa diaria, revisión dos materias de que dispón a biblioteca do Centro, internet… 
8. Procedementos e instrumentos de avaliación (avaliación ordinaria e extraordinaria)
En consonancia coa metodoloxía e coas actividades propostas, a avaliación tamén será diferenciada segundo o bloque de contidos de que se trate:


No primeiro bloque de contidos (no primeiro e no segundo trimestre) valorarase a libreta (organización, nivel de elaboración, actividades), os traballos feitos en clase, o exame de conceptos, e haberá unha nota de clase na que se incluirá o comportamento e a participación en debates e actividades de aula (vocabulario, nivel de razoamento moral acadado segundo Köhlberg, solucións éticas propostas, respecto polo turno de palabra, respecto polos compañeiros…).

A valoración destes apartados terá a seguinte ponderación en porcentaxe:



-Libreta: 


20%



-Traballos de clase (actividades): 
20%



-Exame de conceptos: 

40%



-Nota de clase: 


20%

Os alumnos que acaden unha nota inferior a catro no exame deberán recuperar. Todos deberán presentar a libreta e as actividades. A nota media mínima para aprobar a primeira e a segunda avaliación é dun cinco.

No segundo bloque de contidos (terceira avaliación) valorarase o traballo diario, a creatividade no plantexamento do traballo e na búsqueda da información así como na plasmación, redacción do mesmo e achega de solución. Valorarase tamén o traballo en equipo e a exposición do mesmo, así como a participación nos debates despois de cada exposición. A utilización correcta da bibliografía e das citas é fundamental, e polo tanto tamén se valorará. Todos os traballos han de incluir obrigatoriamente, e como mínimo, os 9 apartados que figuran expostos no apartado “metodoloxía, materiais curriculares e recursos didácticos” desta Programación.
A ponderación en porcentaxe nesta terceira avaliación será a seguinte:



-Traballo diario na aula: 

10%



-Participación en debates:

10% 



-Traballo de investigación:
60%


-Exposición do traballo:

20% 

A nota mínima para aprobar a materia é un cinco. No traballo de investigación é preciso acadar unha nota mínima de cinco para aprobar a avaliación.
Na avaliación ordinaria, un alumno que suspenda unha avaliación terá oportunidades para supera-la repetindo o exame, presentado novamente a libreta coas actividades e, se é o caso, mellorando o seu comportamento/participación na aula. Un alumno que xa aprobara, e se desexa mellorar a nota, tamén pode realizar o anterior, segundo o caso.

A avaliación é continua, por iso para aprobar a segunda avaliación é preciso ter aprobada a primeira e para aprobar a terceira é preciso ter aprobadas a primeira e a segunda avaliación.

A nota final de xuño (avaliación ordinaria) será a media aritmética das notas das tres avaliacións.

Na avaliación extraordinaria (en setembro), o alumno examinarase de todo o que teña suspenso, pertenza a primeira, segunda ou terceira avaliación. Para a nota final fara-se a media aritmética.
9. Sistema de cualificación 
Xa está expresado no apartado anterior. Na primeira e na segunda avaliación, valoraranse os seguintes apartados e terán a seguinte ponderación en porcentaxe:



-Libreta: 


20%



-Traballos de clase (actividades): 
20%



-Exame de conceptos: 

40%



-Nota de clase: 


20%

Os alumnos que acaden unha nota inferior a catro no exame deberán recuperar. Todos deberán presentar a libreta e as actividades. A nota media mínima para aprobar a primeira e a segunda avaliación é dun cinco.

A ponderación en porcentaxe na terceira avaliación será a seguinte:



-Traballo diario na aula: 

10%



-Participación en debates:

10% 



-Traballo de investigación:
60%



-Exposición do traballo:

20% 

A nota mínima para aprobar a materia é un cinco. No traballo de investigación é preciso acadar unha nota mínima de cinco para aprobar a avaliación.

10. Medidas de atención á diversidade.
As medidas de atención á diversidade impregan tódolos elementos desta Programación:

-Na selección de obxectivos e de contidos, de xeito que sexan funcionais, motivadores, actuais, significativos para todo o alumnado.

-Cunha metodoloxía diferenciada onde tódolos alumnos poden participar de diferente xeito e onde hai espacio para todos.

-Cunha avaliación onde se valoran moitas capacidades diferentes e, por tanto, todos poden destacar nalgunha/s dela/s.



-Na valoración do traballo diario, ó seren unha avaliación continua.

-Ó facer fincapé nas capacidades relacionadas co aprender a aprender do alumnado, supón dotalos dunha ferramenta fortísima cara a súa autorregulación na aprendizaxe, e que ten a virtude de poderse xeneralizar para o estudio doutras materias.



-Nas múltiples oportunidades que se lles da ó alumnado para supera-la materia.

-Na motivación contínua a mellorar e a aprender máis dende o papel de orientadora/animadora da profesora.
-O alumno/a que teña algún problema certificado para facer un exame tentarase adaptalo as súas circunstancias. Na aula hai un alumno que precisa máis tempo para facer os exames e daráselle o tempo necesario.

11. Actividades complementarias e extraescolares.

En coordinación co Departamento de Orientación, tanto nas visitas que éste organiza á Universidade tódolos anos, como nas charlas sobre educación afectivo-sexual que se imparten. Tamén estamos dispostos a colaborar co Departamento de Actividades Complementarias e extraescolares noutras que se propoñan e que teñan que ver coa materia. O que sí pedimos e que non se quiten horas da materia para éstas ou outras actividades que organicen outros Departamentos, xa que ó tratarse dunha materia dunha soa hora semanal, se se lle quitan horas non é posible cumplir coa programación proposta.
� A educación ético-cívica parte dunha ética da xustiza –e non do ben– por dúas razóns fundamentais:


Porque non trata de promover, e moito menos de impoñer, un ideal de excelencia humana. Neste sentido, a ética de cidadanía asume que as persoas teñen diferentes concepcións do ben e o dereito a tentar a súa realización desde o respecto ás leis vixentes, sempre no suposto, claro, de que as leis sexan lexítimas.


Porque trata de describir un ideal de xustiza do que se deriven os valores morais, dereitos e deberes que deben rexer a convivencia. Combina, por tanto, un principio de respecto á diferenza (pluralismo axiolóxico do ben) e un principio de respecto ao marco común que debe presidir a convivencia dos diferentes (identidade axiolóxica da xustiza).





� No libro Luces en la ciudad democrática de Reyes Mate (Pearson Alhambra, 2007), móstrase como non é verdade a asociación que acriticamente se establece entre monoteísmo e intolerancia: a) porque a tolerancia se desenvolve con argumentos relixiosos no seo das relixións monoteístas; por exemplo, no seo do cristianismo na obra de John Locke; b) porque a reivindicación da compaixón no cristianismo, a hospitalidade no islamismo e o deber de amar o estranxeiro no xudaísmo vinculan as principais relixións monoteístas á obriga de respectar os demais.





� Que contan, como é obvio, cos seus fitos normativos: The Bill of Rights, a Declaración de Independencia do Bo Pobo de Virxinia, a Declaración dos Dereitos do Home e do Cidadán (Francia), a Constitución dos Estados Unidos, as constitucións mexicana e rusa, etc., para culminar na Declaración Universal de Dereitos Humanos. 





� O que ten prezo é intercambiable: estamos dispostos a cambialo polo seu prezo.





� Sorprende, por exemplo, que a terrible experiencia da Primeira Guerra Mundial non fose suficiente para que a xeración de finais do século xix non volvese de novo repetir esa experiencia tan só vinte anos despois de acabada a primeira. A esperanza na humanidade e a súa capacidade de aprender debe ser, pois, modesta.





� Neste sentido, convén lembrar que a primeira declaración universal de dereitos humanos é filla da Segunda Guerra Mundial, aquela na que, por primeira vez, se fixo de todo o planeta un xigantesco campo de batalla; planificouse –e levouse a cabo ata onde a guerra o permitiu– a evaporación sistemática dun pobo e a súa memoria; rematou co inferno nuclear e a conciencia de que conquistaramos un poder antano reservado ao diluvio dos deuses: a desaparición da vida sobre o planeta. Como é obvio, en todas e cada unha das tradicións citadas contémplanse avances e retrocesos no recoñecemento da dignidade das persoas. Na historia, a relixión, a política, o dereito etc., aldraxouse a igual dignidade de todos os homes macelándoa na teoría e na práctica. 





� A formulación kantiana, como é obvio, presenta problemas que non podemos tratar aquí, derivados fundamentalmente de que cos outros teño sempre, de modo inevitable, tamén unha relación instrumental, pola sinxela razón de que a miña vida persoal sería imposible sen as oportunidades que os outros poñen á miña disposición.





� Formalmente falando, o lexítimo é a coincidencia entre o ser e o deber ser en función dos recursos dispoñibles. Obviamente, a lexitimación é a constatación desta coincidencia. O principio de lexitimación da noción de cidadanía descansa no recoñecemento, promoción e gozo da dignidade das persoas.


� Esta concepción do valor apártase da defendida na axioloxía fenomenolóxica, por exemplo, de Dietrich Von Hildebrand, na que os valores son realidades entitativas alén das posibilidades nas que se poden, ou non, encarnar: é o platonismo dos valores.





� A voz felicidade, na expresión “felicidade humana” ten o sentido que ten, por exemplo, na expresión: “a solución/a idea/a ocorrencia máis ‘feliz’”, aquela que, presuposta a bondade do fin proposto, mellor o realiza a teor das circunstancias presentes.





� A actualización da posibilidade é sempre disxuntiva: a posibilidade que agora actualizo obrígame a renunciar agora a todas as demais. Por iso, en todo acto libre hai acción –a posibilidade actualizada–, e omisión –as posibilidades non actualizadas–. É unha das expresións da finitude no obrar humano.


� O que supón que non podemos definir os actos privados como aqueles que non repercuten nos demais: todos repercuten por acción e omisión. Que é, pois, o privado –fronte ao público–? Que a omisión repercute nos demais sábeo moi ben o dereito cando establece delitos por omisión –por exemplo, por omisión de socorro–.





� Esta retroalimentación que afecta á constitución da razón publica na liberdade e igualdade de todos, é trasladable a todos os subsistemas sociais? É trasladable, por exemplo, ao subsistema económico? A cuestión é problemática, porque na economía de mercado baseada na propiedade privada parece que as posibilidades se distribúen disxuntivamente: o que eu gaño, non o gañas ti, e o que eu posúo, ti non o tes. É a competencia. Por suposto, o capitalismo liberal xustifícase afirmando que é precisamente a competencia a que promove que, ao final, todos teñan máis, porque é o motor sen o cal sería imposible o crecemento da produción e o consumo. De aí que un liberal como John Rawls xustifique as diferenzas sociais no subsistema económico a partir do que denomina o principio da diferenza: son lexítimas as diferenzas que promoven o incremento dos bens primarios en todos os axentes sociais.


Caben, por certo, dúas preguntas fundamentais: a) podemos xustificar as diferenzas do subsistema económico cando existe unha parte da cidadanía mundial que carece do mínimo para sobrevivir? Non tería que garantir o subsistema un mínimo universal antes que calquera outra cousa?; b) en caso de que o crecemento da produción fose inviable polo colapso ecolóxico do planeta, como poderiamos xustificar as diferenzas sociais no subsistema económico?





� É máis responsable da inxustiza quen a comete que quen a sofre, e é que, como dicía Platón, cometer inxustiza volve inxusto a quen a comete, pero non á súa vítima. 





� O procedemento democrático non é, por tanto, orde de fundamento, senón procedemento requirido polos dereitos humanos que o demandan e lexitiman, de aí que non caiba conculcar democraticamente con lexitimidade ningún dos dereitos humanos.


� A positivación xurídica dos dereitos humanos ten, como dixemos, o seu fito histórico no ámbito internacional na Declaración Universal de Dereitos Humanos de 1948. No noso país, na Constitución de 1978. Por iso, no noso contexto histórico, o estudo dos dereitos –e deberes– humanos conduce inevitablemente ao estudo do noso ordenamento constitucional. E como este define un tipo de Estado, o Estado social e democrático de dereito, o estudo da Constitución é, á súa vez, o estudo dun modelo de Estado cos seus principios organizadores.





� Sobre todo, pero non só, e é que o recoñecemento e gozo dos dereitos humanos reclama, así mesmo, como vimos, a lexitimidade e legalidade dos comportamentos institucionais e privados, o que se traduce tamén, e por exemplo, en demandar competencia e dedicación no exercicio profesional.





� Se da fórmula “valores morais + dereitos + institucións” facemos un ideal de xustiza, o ideal de cidadanía non é máis ca un ideal de xustiza prescritivo para persoas e institucións e, nesta mesma medida, fonte de deberes.





� Aristóteles entendeu as virtudes como aqueles hábitos que, xerados a través da repetición de actos iguais, e presididos pola lei do punto medio entre extremos polo demais viciosos, eran ornato patrimonio dos homes xustos: así, a xenerosidade ou a valentía. Estes hábitos constituían, á súa vez, fonte de actos, pois o hábito crea unha disposición a obrar que acaba por se converter nunha segunda natureza –da que é moi difícil desprenderse–.


� O texto entrecomiñas deste apartado 4.2. significa que se trata do nome dunha actividade.

